	Իրավական ակտի հիմնավորումը

	Անհրաժեշտությունը

	Որոշման նախագծի ընդունումը պայմանավորված է արտաքին աղբյուրներից իրականացվող նպատակային վարկային ծրագրերի գծով վարկային, դրամաշնորհային և ՀՀ կառավարության համաֆինանսավորման գումարները ՀՀ 2017թ. պետական բյուջե նախատեսելու և համապատասխան վերաբաշխումներ իրականացնելու անհրաժեշտությամբ:



	Ընթացիկ իրավիճակը և խնդիրները

	Արտաքին աղբյուրներից ստացվող նպատակային վարկային ծրագրեր իրականացնող ԾԻԳ-երի կանխատեսվող կատարողականներից ելնելով առկա է վարկային, դրամաշնորհային և համաֆինանսավորման լրացուցիչ պահանջ և վերաբաշխումներ իրականացնելու անհրաժեշտություն Եվրասիական  զարգացման բանկի աջակցությամբ իրականացվող ոռոգման համակարգերի զարգացման ծրագրի, Գերմանիայի զարգացման վարկերի բանկի աջակցությամբ իրականացվող Ախուրյան գետի ջրային ռեսուրսների ինտեգրված կառավարման ծրագրի, Ֆրանսիայի Հանրապետության կառավարության աջակցությամբ իրականացվող Վեդու ջրամբարի կառուցման ծրագրի, Ասիական զարգացման բանկի աջակցությամբ իրականացվող ջրամատակարարման և ջրահեռացման  ծրագիր` երկրորդ փուլի, Ֆրանսիայի Հանրապետության կառավարության աջակցությամբ իրականացվող Երևանի ջրամատակարարման և ջրահեռացման ծրագրին տրամադրվող տեխնիկական աջակցության ծրագրի (Երևան համայնքի ղեկավարին պետության կողմից պատվիրակված լիազորություն), Վերակառուցման և զարգացման եվրոպական բանկի աջակցությամբ իրականացվող  Երևանի ջրամատակարարման և ջրահեռացման  ծրագրի (Երևան համայնքի ղեկավարին պետության կողմից պատվիրակված լիազորություն), Եվրոպական ներդրումային բանկի աջակցությամբ իրականացվող Երևանի ջրամատակարարման բարելավման ծրագրի (Երևան համայնքի ղեկավարին պետության կողմից պատվիրակված լիազորություն), Գերմանիայի զարգացման վարկերի բանկի աջակցությամբ իրականացվող  ջրամատակարարման և ջրահեռացման ենթակառուցվածքների վերականգնման ծրագրի երրորդ փուլի, Եվրոպական ներդրումային բանկի աջակցությամբ իրականացվող ջրամատակարարման և ջրահեռացման ենթակառուցվածքների վերականգնման ծրագրի երրորդ փուլի, Գերմանիայի զարգացման վարկերի բանկի աջակցությամբ իրականացվող Շիրակի (Գյումրիի) մարզի ջրամատակարարման և ջրահեռացման համակարգերի վերականգնման ծրագիր` երկրորդ փուլի, Գերմանիայի զարգացման վարկերի բանկի աջակցությամբ իրականացվող Լոռու (Վանաձորի) մարզի ջրամատակարարման և ջրահեռացման համակարգերի վերականգնման ծրագիր` երկրորդ փուլի  գծով` դրանց բնականոն  ընթացքն ապահովելու համար:

Ըստ սահմանված կարգի առաջարկվում է փոփոխություններ կատարել Հայաստանի Հանրապետության 2017 թվականի պետական բյուջեի և Հայաստանի Հանրապետության կառավարության 2016 թվականի դեկտեմբերի 29-ի N 1313-Ն որոշման համապատասխան ցուցանիշներում:

	Կարգավորման նպատակը և բնույթը

	«Հայաստանի Հանրապետության 2017 թվականի պետական բյուջեի մասին» 
ՀՀ օրենքում և ՀՀ կառավարության 2016 թվականի դեկտեմբերի 29-ի N 1313-Ն որոշման մեջ փոփոխություններ կատարելով կապահովվի վերոհիշյալ ծրագրերի բնականոն ընթացքը` նախատեսելով և հատկացնելով անհրաժեշտ համաֆինանսավորման գումարները: 

	Նախագծի մշակման գործընթացում ներգրավված ինստիտուտները և անձիք   

	ՀՀ ֆինանսների նախարարություն և ՀՀ էներգետիկ ենթակառուցվածքների և բնական պաշարների նախարարության ջրային տնտեսության պետական կոմիտե:

	Ակնկալվող արդյունքը

	Ծրագրերով նախատեսված միջոցառումների իրականացում:


